
KARNIVAL VARSITI IMT-GT KE-20 PLATFORM KERJASAMA SERUMPUN

UUM ONLINE: Karnival VarS|t| IMT- GT Ke 20 berupaya mendldlk generasi muda melalui
sukan dan kebudayaan bagi memupuk semangat kerjasama dan persefahaman di rantau ini.

Untuk itu, Penyerahan Bendera Kontinjen UUM Sempena IMT-GT Varsity Carnival Ke-20
2018 telah disempurnakan oleh Pengarah Jabatan Hal Ehwal Pelajar, Dr. Mohd Dino Khairri
Shariffuddin di Laman Siswa, Pusat Budaya Dan Seni, pagi tadi.

“Karnival ini merapatkan hubungan antara pelajar di kalangan tiga negara dan semoga
ukhuwah antara Malaysia, Indonesia dan Thailand dapat membina kerjasama dan



persefahaman yang lebih erat dalam mewujudkan kedamaian dan keamanan sejagat,”
katanya.

Beliau menyeru peserta agar bersiap sedia dan bersungguh-sungguh menunjukkan prestasi
cemerlang selain menjaga nama baik UUM sepanjang karnival ini berlangsung.

“Saya berharap pelajar dapat memberi persaingan sihat dengan semangat juang yang tinggi
dengan mengekalkan disiplin dalam setiap acara yang disertai untuk membawa pulang
kejayaan

“Terima kasih atas sumbangan dan kerjasama yang ditunjukkan dalam menjayakan karnival
ini ,” ucapnya pada Majlis Pra-Tonton Dan Penyerahan Bendera Kontinjen UUM Sempena
IMT-GT Varsity Carnival Ke-20 2018.

Karnival ini dijangka berlangsung dari 20 - 26 Julai di Universiti Teknologi MARA (UiTM)
Arau, Perlis menerusi acara sukan, kebudayaan dan seminar menjadi landasan kerjasama,
persahabatan dan persefahaman antara negara dan universiti yang terlibat.

Bertemakan Winning is good but friendship is number one, kontinjen UUM akan menyertai
acara sukan yang dipertandingkan seperti Bola Sepak, Bandminton, Tenis, Bola Tampar
(wanita) dan Bola Keranjang (lelaki) dan pentaque.

Acara yang dipertandingkan menerusi kebudayaan seperti Bengkel dan Persembahan
Kebudayaan yang bertemakan Exploring Asean Culture Through Multi Ethnics
Contemporary Dance.

Manakala acara seminar pula menyaksikan pembentangan dan perbincangan isu semasa
bertemakan Moving Towards Industrial Revolution (IR4.0); The Role Of Youth In Virtual
Entrepreneurship yang pastinya menjadi salah satu pengalaman menarik kepada peserta
luar negara untuk melawat Malaysia yang indah nan permai.

